
Data de Sinatura: 08/10/2021

y Tipo Ordinaria
§ Convocatoria
) Data 2 de setembro de 2021
Duracion Desde as 21:08 ata as 22:00 horas
Lugar Salén de Plenos do Concello de A Estrada =
Presidida por  JOSE CARLOS LOPEZ CAMPOS g
Secretaria MARIA JESUSA FERNANDEZ BASCUAS % %
143
S . . D- o~
i ASISTENCIA A SESION o)
% é DNI Nome e Apelidos Asiste O g
E @)  /LrONSO FIGUEIRAS REY Si ;I‘—:) S
f: @)  ~VALA GOLDAR CORA Si < s
i3 &)  /VALIALAGO DURAN Si =
@)  /LBERTO MANUEL BLANCO CARRACEDO Si ;
@)  scicn L0UZAO VEEITES Si E
@)  C/RVEN GOMEZ OTERO (Interventora) NON E
@) GonzALO LOuZAO DONO si =
@) /AN MANUEL SANMARTIN EIRIN NON —
@)  0st CARLOS LOPEZ CAMPOS Si —
@) 05t ISMAEL PENA VILLAMOR Si E
@) 1UAN CARLOS GONZALEZ BARCIA si E
@) UAN MANUEL CONSTENLA CARBON Si —
@)  LuCiA SEOANE ROSENDE Si E
@&  .uis LOPEZ BUENO Si E

EXCMO. CONCELLO
DA ESTRADA

@)  Luis RENDO ARAUJO Si
@)  //RiA DEL MAR BLANCO CASAIS si
@)  '/RiA ANGELES PAIS CARBIA Si
@)  //GUEL OSCAR RANCARO BRANANOVA Si
@) ' DEL CARMEN DURAN LEA si
@)  05CAR ALEJANDRO DURAN BARROS Si
@) A TRICIA CARRACEDO DURAN Si
@)  sUSANA CAMBA CASTRO Si

Unha vez verificada pola secretaria a valida constituciéon do 6rgano, o presidente abre a

sesion, polo que se procede a deliberacién sobre os asuntos incluidos na orde do dia

A) PARTE RESOLUTIVA

APROBACION, SE PROCEDE, DA ACTA CORRESPONDENTE A SESION
ORDINARIA CELEBRADA O 1 DE XULLO DE 2021

Favorable Tipo de votacidn: Unanimidade/Asentimento

Dada conta do borrador da acta correspondente & sesién ordinaria celebrada
o dia 1 de xullo de 2021, esta é aprobada por unanimidade, ordenandose polo Sr.
Presidente a suUa transcricién ao Libro de Actas segundo o disposto no artigo 110.2
do ROF.

APROBACION, SE PROCEDE, DA ACTA CORRESPONDENTE A SESION
EXTRAORDINARIA E URXENTE CELEBRADA O 21 DE XULLO DE 2021

Favorable Tipo de votacidn: Unanimidade/Asentimento

Dada conta do borrador da acta correspondente & sesidn extraordinaria e urxente
celebrada odia21 de xullode 2021, esta é aprobada por unanimidade,
ordenandose polo Sr. Presidente a sUa transcricién ao Libro de Actas segundo o
disposto no artigo 110.2 do ROF.

APROBACION, SE PROCEDE, DA ACTA CORRESPONDENTE A SESION
EXTRAORDINARIA E URXENTE DO 28 DE XULLO DE 2021

Favorable Tipo de votacidn: Unanimidade/Asentimento

Dada conta do borrador da acta correspondente & sesién extraordinaria e urxente
celebrada odia28 de xullode 2021, esta é aprobada por unanimidade,
ordenandose polo Sr. Presidente a sUa transcricién ao Libro de Actas segundo o
disposto no artigo 110.2 do ROF.

EXCMO. CONCELLO
DA ESTRADA

Expediente 3138/2021. DITAME DA COMISION INFORMATIVA DE
ORGANIZACION, PERSOAL E ASUNTOS XERAIS EN RELACION COA
PROPOSTA DE DETERMINACION DE FESTIVOS LOCAIS PARA O ANO 2022

Favorable Tipo de votacidn: Unanimidade/Asentimento

O Concelleiro delegado de promocién Econémica, D. Oscar Duran Barros, pasa a explicar
este asunto, para elo di que, despois de someter a determinacién dos festivos locais para o
vindeiro ano 2022 & Mesa Local de Comercio, ao Consello Econémico e Social e 4 Comisién
Informativa de Organizacién, Persoal e Asuntos Xerais, chegouse a proposta de fixar como tales
os dias 1 de marzo (martes de Entroido) e 27 de xufio (luns e coincidente coas festas patronais).

Pide a palabra o voceiro do grupo do Partido Socialista, D. Luis Lopez Bueno, para dicir que,
debido a que a proposta provén dun consenso amplo, votara a favor.

A voceira do grupo municipal de MOVETE, Dna. Mar Blanco Casais, traslada tamén o seu
voto a favor, sobre todo por estar sempre de acordo en separar os festivos locais e cun deles
cadrara co Entroido.

Intervén a voceira do grupo municipal Mixto (BNG), Dna Susana Camba Castro, para
manifestar que votara a favor.

Non habendo mais intervencions, sométese o asunto a votacion, adoptandose, por unanimidade,
o seguinte ACORDO:

Vista a proposta da Alcaldia-Presidencia de data 12/08/2021, en relacién co asunto
gue se trata a continuacion.

Visto o Decreto n? 97/2021, de 10 de xufio, da Conselleria de Emprego e Igualdade
en relacién &s Festas Locais, polo que se determinan as festas da Comunidade
Auténoma de Galicia no calendario laboral para o ano 2022, publicado no DOG n?
128, de 7 de xullo.

Visto o disposto no artigo 2 do citado Decreto n® 97/2021.

Vista a comunicacién do Servizo de Emprego e Economia Social da Conselleria de
Emprego e Igualdade, recibido con data 12/08/2021 (R.E. 2021-E-RC-7472) pola que
se solicita a remisiéon do acordo de determinacion dos Festivos Locais para o ano
2022 deste Concello antes do 30 do vindeiro mes de outubro.

Visto o pronunciamento feito pola Mesa Local de Comercio na suUa sesién do
19/07/2021.

Visto o pronunciamento feito polo Consello Econémico Social en data 19/07/2021.
Visto o ditame acadado pola Comisién Informativa de Organizacién, Persoal e
Asuntos Xerais, en sesion celebrada o 16/08/2021.

E, ao abeiro do debatido nesta sesi6on, addptase, por unanimidade, o
seguinte ACORDO:

Primeiro.- Determinar como festivos locais do Concello da Estrada para o ano
2022, os dias 1 de marzo de 2022 (Martes de Entroido) e 27 de xufio de 2022
(Festas Patronais) .

Segundo.- Dar traslado do presente acordo ao Servizo de Emprego e Economia
Social da Xefatura Territorial da Conselleria de Emprego e Igualdade de Pontevedra,
con enderezo na rta Concepciéon Arenal n? 8, andar 22 - 36201 Vigo.

Antes de pasar & Actividade de Control o Sr. Alcalde pregunta se algln dos grupos
municipais quere presentar algunha mocién de urxencia e, non habendo, prosiguese coa
orde do dia.

B) ACTIVIDADE DE CONTROL

DACION DE CONTA DOS DECRETOS DA ALCALDIA DITADOS NO PERIODO
COMPRENDIDO ENTRE O 2 E O 13 DE AGOSTO DE 2021 (AMBOS OS DOUS
DIAS INCLUIDOS)

Dése conta dos Decretos da Alcaldia ditados no periodo comprendido entre os
dias 2 e 13 de agosto de 2021 (ambos os dous incluidos), que van dende o nimero
2021-0918 ao numero 2021-0985 (incluidos os dous).

A Corporacién en Pleno queda sabedora.

C) ROGOS E PREGUNTAS

Inicia a quenda o voceiro do grupo municipal do Partido Socialista, D. Luis Lépez
Bueno, quen comeza trasladando a sla decepcién pola concisa orde do dia desta
sesién, formada tan sé co expediente dos festivos locais cando os grupos da
oposiciéon han presentado varias mociéns e que estan pendentes de ser sometidas
as comisiéns informativas correspondentes.

Continla pregando que sexan arranxadas ddas pistas en Curantes, sitas no lugar
de Curantes Vello, unha que da acceso ao seu nucleo poboacional, e outra que é
forestal e que fora formigonada fai anos en parte e que o tramo sen asfaltar
atépase nun estado intransitable, polo, que neste ultimo caso, seria unha solucién
formigonar ese tramo; asi mesmo, pide que o Concello vixie as arbores que hai na
marxe da nomeada pista, porque as ramas a estan invadindo impedindo a boa
circulacién de vehiculos e persoas que transitan por ela.

Di que na mesma parroquia de Curantes, a pista que vai a Nogueira tamén
necesita dunha actuacién importante.

Reitera o rogo de que sexa colocado un soporte para o contedor de lixo existente
na parroquia de Oca, preto da vivenda do avogado.

Lembra que fai ano e medio o seu grupo pediu informacién sobre un expediente
de sinalizacién no rural, preguntando se hai avances con respecto a este
expediente e se hai previsiéon sobre a slla execucion.

A esta dltima pregunta o Sr. Alcalde responde que tratase dun expediente en
torno a 700.000 € pendente de acometer por non ter encaixe no proxecto EDUSI,
asi que se estdn a buscar os fondos necesarios, pero a dia de hoxe non existe
ningunha partida adscrita para o financiamento deste proxecto.

O Sr. Lépez Bueno pregunta se hai algunha explicacién técnica que dea resposta

ao por que non se puido encadrar dentro do apartado de mobilidade no rural do
plan EDUSI.

O Sr. Alcalde responde que o Ministerio trasladou que non era lexible esa
operacion.

Continda o Sr. Lépez Bueno trasladando as queixas dos vecifios e vecifias da
Avda de Santiago ante a falta de conservacién do parque infantil de Figueroa,
sendo necesarias actuaciéns de hixiene e acondicionamento das instalacidns,
ademais da existencia de ratas e que supdén un problema para a seguridade e
salde dos nenos/as que ali van a xogar. Polo anterior, prega que dende o Concello
se interesen por ditos problemas para buscar unha solucién, sobre todo no que se
refire & existencia das ratas.

Pregunta sobre o estado no que se atopa o servizo de recollida de lixo,
considerando que este é mellorable, sobre todo no rural. Lembra que o grupo de
goberno anunciara que estaban a traballar nun prego de contratacién para
exteriorizar este servizo, pero xa pasaron mais de dous anos e non se sabe nada
sobre o estado de tramitacién.

Responde o Sr. Alcalde que adxudicouse a redaccién do prego estando pendente
a sUa entrega ao longo deste mes para poder lanzar a licitacién do servizo.

Pregunta o Sr. Lépez Bueno a quen se lle adxudicou.
O Sr. Alcalde contesta que a IDOM.

En canto ao servizo de recollida de pléasticos, o Sr. Lépez Bueno observa que na
vila é deficitario, non sabendo se consta algun aviso de incumprimento por parte
da empresa encargada da recollida, ou ben que o acordo existente é insuficiente
para que esta asuma o servizo.

O Sr. Alcalde lle responde que, en principio, o servizo non se estd a prestar da
forma adecuada, habendo problemas con algunha das empresas que prestan os
servizos de recollida selectiva, habéndose trasladado 4s mesmas o noso malestar
ante esa situacidn. A dia de hoxe entende que a recollida selectiva ten que estar
vinculada ao contrato xeral de recollida de lixo, sendo esta a estratexia que esta
marcada para proceder a contratacién conxunta de recollida de lixo e limpeza
viaria. Informa que esta contratacién estase a atrasar por diversas causas. De
todos os xeitos quere deixar claro que se estd enriba das empresas responsables
actuais para unha mellor prestaciéon dos servizos e ir solucionando os problemas
ata que se proceda 4 nomeada contratacién.

O Sr. Lépez Bueno di que hai que ter en conta que a responsabilidade de que se
cumpran estes servizos é o Concello, asi como da execucién contractual coas
empresas, polo que se deberian de tomar as medidas sancionadoras que
procedan.

Noutro orde de cousas, prega que o Concello entre dunha vez no Plan Revitaliza,
co fin de traer ao noso casco urbano compostoiros comuns e asi reducir o volume
de residuos dos contedores verdes, deste xeito contar cunha vila mais ecoléxica e
aforrar no canon que se estd a pagar a SOGAMA.

Sobre o Servizo de Axuda no Fogar, lembra que, a raiz dunha pregunta que fixo na
sesién plenaria anterior, mantivo unha reunién coa Concelleira delegada de
Benestar Social (Dna. Amalia Goldar Cora), polo que quere agradecer a sUa
atencién e a sua disposicién & hora de facilitar a informacién solicitada e, ao abeiro
da mesma, quere pregar que no Orzamento municipal para o vindeiro ano sexan
destinadas partidas que contriblan & reducién da lista de agarda que hai para ese
servizo. Asi mesmo traslada un rogo para o Concelleiro delegado de Facenda, D.

Alberto M. Blanco Carracedo, para que actualice ese Orzamento co fin de cubrir
esas necesidades do reiterado servizo de axuda no fogar, e que se suma a outro
rogo dirixido ao Sr. Alcalde para que esixa & Xunta de Galicia o aumento do
prezo/hora de SAF por levar practicamente dez anos sen actualizar.

Pregunta, dirixindose & Concelleira Dna. Amalia Goldar Cora, cal é o estado actual
dos expedientes de responsabilidade patrimonial pendentes de resolver.

O Sr. Alcalde lle contesta, por ser coflecedor deste tema, que cada expediente
segue 0 seu curso e, de interesarse por algun en concreto, se lle respondera, pero,
dentro das limitaciéns do departamento responsable, estanse a resolver na
medida do posible, priorizdndose os mais importantes e sequndo a capacidade de
cada departamento municipal, porque o listado de reclamaciéons de
responsablidade patrimonial é extenso, sobre todo tendo en conta que cando
chegou a este goberno xa habia sobre 270 expedientes sen responder.

O Sr. Lopez Bueno explica que esa pregunta provén de varias queixas que lle
chegaron pola falta de tramitacién das reclamaciéns presentadas; pero avanza
gue se acercara polo Concello para ver se pode obter mais informacién.

No que respecta ao deterioro que sofre a Casa do Pobo e ante a inminente alarma
de derrube, considera necesaria unha actuacién sobre a sUa estrutura para que
non caia definitivamente, por iso prega que o Concello asuma as tarefas de
conservacién desta edificacién e proceda a realizar os traballos mais inmediatos
gue necesita e, sendo mais ambicioso o Concello, que redacte un plan de posta en
valor dese elemento patrimonial.

Lembra que na sesién plenaria anterior o grupo de goberno tivo a oportunidade de
gue explicara como van as negociaciéns sobre a modificacién acordada da RPT, e
optaron por aconsellarlle que solicitara as actas das Mesas de Negociacién, sen
embargo estas ainda estadn sen redactar, polo que lles reclama prontitude para
poder ter canto antes esas actas e asi estar informado.

Aclara o Sr. Alcalde que as actas si estdn redactadas pero non aprobadas, polo
gue, mentres non sexan aprobadas noutra Mesa de Negociacién non se lle pode
dar copias destas.

Pide o Sr. Lopez Bueno que, tan pronto estean aprobadas, se lles remitan.
Continua, en relacién ao antigo centro de salde, trasladando a preocupacién polo
seu estado de abandono, pensando que a Xunta de Galicia deberia asumir os
traballos de conservacion.

Traslada, asi mesmo, a queixa dos vecifios/as pola practica de botellén na zona
traseira do antigo centro de salde e da existencia de persoas que dormen dentro
deste edificio, pregando que o Concello se interese por estas cuestiéns e lle dean
solucién.

Finalmente, di que lle chegou unha informacién sobre a negativa do Concelleiro D.
Juan M. Constenla Carbén a conceder unha entrevista sobre a Rapa das Bestas a
un youtuber, polo que lle prega que, como Concelleiro delegado de Cultura, atenda
dilixentemente a este tipo de persoas, sobre todo pola repercusién que tefen.
Remata lembrando que foi aprobada por acordo plenario unha modificacién
orzamentaria que aumentaba a subvencién nominativa a favor da ACOE,
preguntando se xa foi pagada a mesma.

O Sr. Alcalde informa que pronto, senén xa, recibird unha convocatoria para a
Mesa de Comercio onde se lle dard resposta a aquela pregunta sobre o programa
de actividades e eventos a realizar pola ACOE; en canto & subvencién nominativa
ainda non se empezou a tramitar, esperando que nas vindeiras semanas sexa
presentada a documentacidn xustificativa e proceder ao seu pagamento.

O Sr. Lopez Bueno pide prontitude porque a asociacién ten que facer fronte a

unha serie de gastos para a organizacion de diferentes eventos durante o veran.

Toma a palabra a voceira do grupo municipal de MOVETE, Dna. Mar Blanco
Casais, quen pregunta, en primeiro lugar, se o Concello ten cofiecemento da tala
ilegal de frondosas no entorno da igrexa da parroquia de Olives cando ese terreo
estd recollido no PXOM como de especial proteccién; tamén quere saber se se deu
autorizacién para esa accién.

O Sr. Alcalde lle responde que se ten cofiecemento desta tala grazas &
informacién facilitada polos axentes medioambientais, parecendo ser que habia
unha solicitude de autorizacién & Xunta de Galicia e que, supostamente, estaba
vencida e, polo tanto, abriuse un expediente sancionador pola Conselleria de
Medio Ambiente & empresa que efectuou dita tala. Di que, en principio, esa masa
forestal estaba constituida por pifieiros e eucaliptos, habendo unha parte ocupada
por carballos. Aclara, finalmente, que o Concello non ten competencia nesta
materia.

A Sra. Blanco Casais di que, a pesares de que o Concello non ten competencia,
pero por ser unha accién ocorrida dentro do noso municipio entende que non se lle
pode pasar por arriba deste tipo de acontecementos, sobre todo cando por todos
0S grupos politicos municipais se aprobou un Plan de Proteccién Medioambiental e,
polo tanto, hai que tomar algun tipo de medidas e facer visible da existencia dos
procedementos sancionadores e asi en préximas ocasiéns as persoas teflan mais
medo & hora de acometer acciéns deste tipo; asi mesmo, considera que estaria
ben informar aos vecifios/as do contido do nomeado Plan.

Di que en sesidéns anteriores habia pedido que se procedera ao pintado da
sinalizacién horizontal do casco urbano, recibindo como resposta que se ia a facer
pronto, sen embargo a dia de hoxe non se fixo nada, polo que pregunta sobre a
previsién desta actuacion.

O Sr. Alcalde lle contesta que mafa celebrarase unha mesa de contratacién para
a adxudicacién do contrato de asfaltado do casco urbano e, unha vez rematado
eses traballos, procederase ao pintado das rdas e da sua sinalizacion horizontal.

A Sra. Blanco Casais, en relacién coa reivindicacién de todos os grupos da
oposicién sobre a necesidade dunha residencia publica para persoas dependentes
e maiores e ante a construcién privada dunha, pregunta se dentro de esta préxima
residencia privada vai a haber prazas concertadas.

O Sr. Alcalde responde que si e 0 numero de prazas concertadas non se sabe,
porque hai que esperar que esta empresa tefia todos os tramites finalizados para a
posta en funcionamento da residencia e, despois, entrara en concurso publico para
optar &s prazas concertadas que oferta a Xunta de Galicia; pero traslada que o
propietario ten a intencién de optar a acadar o mdédximo numero de prazas
concertadas.

Continlla a Sra. Blanco Casais dicindo que, independentemente da posta en
funcionamento desta residencia privada, non evita que se sega reivindicando a
construcién dunha residencia publica, porque as pensiéns que reciben os nosos
xubilados e os futuros non son suficientes como para optar a unha praza nunha
residencia privada.

O Sr. Alcalde di que discrepa da visidon da voceira de MOVETE, porgue xa temos
unha residencia para maiores publica, ademais o feito de ter unha residencia
publica no noso municipio non quere dicir que sexa s para 0S Nosos vecifios,
sendn que optardn a ela outras persoas de féra do noso territorio; polo tanto, que
pofier a disposicion un terreo pulblico municipal para a construcién desta

residencia e que ao final sexa utilizada por outros beneficiarios non estradenses
non lle parece l6xico. Sen embargo, na residencia privada utilizase outro criterio
de admisién e, & hora de optar s prazas concertadas, terdn preferencia aqueles
estradenses que estdn noutras residencias féra do noso territorio e que piden o
seu traslado.

A Sra. Blanco Casais considera que é moi bo que unha empresa privada constria
unha residencia no noso municipio e oxald se acaden o maior nimero posible de
prazas concertadas, pero a residencia actual que ten A Estrada é para persoas
validas, non estando preparada para o coidado de persoas dependentes, polo que
deberiamos ser ambiciosos para dotar ao noso concello de servizos publicos de
calidade.

Toma a palabra a voceira do grupo Mixto (BNG), Dna. Susana Camba Castro,
quen, antes de comezar a expofer os seus rogos e preguntas, quere dicir que lle
chamou a atencién o dito polo Sr. Alcalde en relacién aos beneficios que ofrece
unha residencia privada e os poucos dunha residencia publica no noso municipio,
algo que lle fai gracia porque cando falaba das pistas de atletismo dicia que ainda
gue é publica traerd moita xente de fora & Estrada cos beneficios que conleva.

O Sr. Alcalde lle di que a forma en que a oposicién ve a xestién deste Concello é
moi radical, porque non se opdén a que haxa unha residencia publica pero
tampouco lle parece mal que exista unha privada.

A Sra. Camba Castro aclara que non lle parece mal que exista unha residencia
privada, polo que pide que non se mal interprete o que dixo, senén que defende a
xestién publica e que ten que haber unha residencia publica de calidade e o que
se fixo foi ceder os terreos para construir unha residencia privada e que vai en
detrimento de mellorar o servizo publico; ademais, dixo o Sr. Alcalde que non se ia
ceder ningun terreo para a construcién dunha residencia publica porque se ian a
beneficiar xente allea ao noso concello, todo o contrario que manifestou cando se
debateu as pistas de atletismo.

O Sr. Alcalde aclara que non se cedeu os terreos a ninguén para facer unha
residencia privada. Di que tampouco dixo que non se ia a ceder terreos para a
construcién dunha residencia publica, senén gue se limitou a manifestar que se
poderia dar a paradoxa de que tivéramos que ceder un terreo para unha
residencia publica e que fora ocupada integramente por persoas de féra do noso
municipio. Aclara que cre que na xestidén publica e na xestién privada, habendo
espazo neste concello para as duas iniciativas.

Continlla coa sUa intervencién a Sra. Camba Castro para preguntar sobre o
mantemento da estrutura de madeira da Escola Infantil, en concreto se hai unha
previsién para elo.

O Sr. Alcalde lle responde que o Concello encargase do mantemento ordinario do
servizo e o0 mantemento do edificio lle correspondente ao Consorcio Galego de
Servizos Sociais, pero lle trasladard esta cuestién para que procedan a dito
mantemento.

A Sra. Camba Castro prega que sexa arranxada a beirarrla fronte a Estacién de

Autobuses da rda Olimpio Arca Caldas, onde existe un buraco moi grande e que
supdn un perigo para os peodns.

O Sr. Alcalde di que se revisara.

A Sra. Camba Castro prega que se proceda a sanear as arbores existentes nos
xardins municipais, preguntando que plan de mantemento se estd a levar a cabo
para a proteccién dos elementos naturais e que previsiéns hai no futuro.

Para contestar ao anterior toma a palabra o Concelleiro D. Juan M. Constenla
Carbdn, quen explica que a palmeira estd a recibir un tratamento para a praga
gue sofre, en canto ao resto das arbores, di que varios deles foron repostos porque
0S primeiros secaron, e proximamente se revisaran todos os elementos naturais
para reclamar & empresa que os plantou para que repofan aquelas arbores en mal
estado, polo tanto é un mantemento diario que se esta a facer.

A Sra. Camba Castro pregunta sobre o funcionamento dos bafios publicos dos
Xardins municipais.

O Sr. Alcalde lle responde que estan en funcionamento e, ainda que sexan
autolimpables, estase a facer unha limpeza unha vez ao dia.

A Sra. Camba Castro considera que estes bafios necesitan dun servizo de
limpeza mais rigoroso e con mais frecuencia.

Pide a palabra a Sra. Mar Blanco Casais para comunicar que os bafos dos
Xardins non se estan a limpar todos os dias, algo que comprobou por si mesma.

O Sr. Alcalde aclara que a limpeza se lle encomendou 4§ mesma persoa que a fai
na Casa do Concello e para que vai unha vez ao dia, pero temos que ter en conta
gue a cultura civica deixa moito que desexar e que non respecta as normas de
uso.

Interrompe o Sr. Lopez Bueno para dicir que se habia dito que os bafos se
limpaban unha vez ao dia e non é certo, polo que ao mellor a persoa encargada
non ten tempo para elo, polo que seria bo que se contratara a unha empresa local
para realizar este servizo.

O Sr. Alcalde se reitera no dito anteriormente e a persoa a quen se lle encargou o
traballo o estd a facer dende a semana pasada.

Non habendo mais intervencidns polos/as Concelleiros/as asistentes a esta sesion,
o Sr. Alcalde pregunta, en cumprimento co disposto no Regulamento de
Participacién Cidada, se algunha persoa entre o publico asistente quere formular
algunha cuestion ao Pleno; non habendo, procede a levantar a sesion sendo as
vinte e tres horas e vinte e un minutos do dia do seu comezo.

Esta acta reddctase conforme ao establecido no Real Decreto 2568/1986, polo que se
aproba o Regulamento de Organizacién, Funcionamento e Réxime Xuridico das Entidades
Locais; na Lei 40/2015, de Procedemento Administrativo Comun das Administracions
Publicas; e, concretamente, segundo o disposto no Decreto 24/2018, de 15 de febreiro,
da Vicepresidencia e Conselleria de Presidencia, Administraciéns Publicas de Xustiza,
sobre os libros de actas e de resoluciéns das entidades locais galegas, o cal sinala no seu
artigo 2, entre outros, que as actas son un resumo das intervencions, aclarando que os
audios integros das intervenciéns formaran parte do expediente da sesién plenaria,
emitindose o respectivo certificado de autenticidade e integridade do arquivo das

gravacions.

